
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

_____________________________________________________________________________
   KUVENDI I KOMUNËS
   01 Nr.060/01-38190/2025
   Datë.31.07.2025
                                                               PROCESVERBAL
Nga mbledhja e shtatë e rregullt e Kuvendit të Komunës së Gjakovës për vitin 2025 e mbajtur me datë 31.07.2025, me fillim në orën 10.00, në sallën  Solemne të Pallatit të Kulturës,  rruga “UÇK”-Gjakovë.

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës.
Në mbledhje marrin pjesë 23 anëtarë të Kuvendit të Komunës: z. Agustin Shala, z. Nik Hiseni, znj. Ermira Mehmeti, z. Besim Kadrija, z. Him Zeqa, znj. Teuta Pallaska Milla, z. Valon Pnishi, znj. Albulena Zuka Vokshi, znj. Albina Sadrija Asllani, z. Shpend Bajrami, znj. Krenare Bushaj, znj. Mimoza Shala, znj. Shqipe Fejza, z. Ledian Rexha, z. Kreshnik Alijaj, z. Ermal Kusari z. Bashkim Gashaj, z. Liridon Dula, z. Teki Shala, z. Nexhdet Morina, znj. Lerena Kameraj, z. Fazli Hoxha.
Mungojnë: znj. Dana Qarkagjia, z. Agon Dobruna, z. Mustafa Domi dhe z. Ardian Nushi, z. Ali Tafarshiku znj. Saranda Hoda, me arsye. 

dhe z. Hekuran Hoxha, z. Labehat Sadrija, znj. Lirianda Dahsyla, z. Ngadhnjim Dana, znj. Besarta Lekaj, z. Besim Ndau pa arsye. 

Të pranishëm të tjerë: I nderuar Kryetar i Komunës z. Ardian Gjini, i nderuari Nënkryetari i Komunës z. Flamur Fetahaj, Drejtor të Drejtorive Komunale, përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal. 

Sot e kemi mbledhjen e shtatë të Rregullt të Kuvendit të Komunës për vitin 2025, Materialin dhe ftesën për këtë mbledhje ju kemi shpërndarë sipas afateve të parapara ligjore. Të pranishëm në këtë mbledhje janë 23 anëtarë, znj. Dana Qarkagjia, z. Agon Dobruna, z. Mustafa Domi dhe z. Ardian Nushi, z. Ali Tafarshiku znj. Saranda Hoda, kanë njoftuar se nuk mund të marrin pjesë në këtë mbledhje,  andaj meqenëse ekziston Kuorumi po fillojmë me mbledhjen. 
Rendin e ditës me ftesën dhe materialet e mbledhjes ju kemi dërguar me kohë sipas afateve ligjore, a ka dikush ndonjë diskutim sa i përket rendit të ditës. 

E Qes në Votim  Miratimin e Rendit të Ditës sipas Ftesës që e keni marrë, Kush Është: Për, Kundër, Abstenim.

Nga anëtarët e pranishëm të Kuvendit Unanimisht u votua por Rendit të ditës, pas votimit u miratua Ky : 
RENDI  I  DITËS
1. Shqyrtimi i procesverbalit të mbledhjes së mbajtur me datë 26.06.2025.

2. Pyetje për ekzekutivin nga anëtarët e Kuvendit.

3. Shqyrtimi i Raportit të Auditorit të Përgjithshëm për Komunën e Gjakovës për vitin 2024.
4. Shqyrtimi i informatës së II financiare të Komunës së Gjakovës për periudhën Janar – Qershor 2025.
5. Propozim Vendimi për mbështetje Financiare për Ndërmarrjen Publike Lokale “Ngrohtorja e Qytetit“ SH.A.
6. Propozim Vendim për mbështetje financiare të Shoqatës “Handikos Gjakova”.
7. Informatë  mbi përfundimin e vitit shkollor 2024-2025 në Komunën e Gjakovës.

8. Të Ndryshme.
1. Pika e parë e rendit të ditës: Shqyrtimi i procesverbalit të mbledhjes së mbajtur me datë 26.06.2025.

Kryesuesja: Për këtë pikë të rendit të ditës e kemi Shqyrtimi i procesverbalit të mbledhjes së mbajtur me datë 26.06.2025 A kemi diskutime për këtë pikë.

Meqenëse nuk ka diskutime e qes në votim Miratimin e procesverbalit të mbledhjes së mbajtur me datë 26.06.2025. Kush Është Për, Kundër, Abstenim. Nga anëtarët e pranishëm të Kuvendit të Komunës unanimisht u votua por  procesverbalit.

2. Pika e dytë e rendit të ditës: Pyetje për Ekzekutivin nga anëtarët e Kuvendit .
Kryesuesja: Për këtë pikë të rendit të ditës, e kemi pyetje për ekzekutivin, e hapi diskutimin për këtë pikë të rendit të ditës.
znj. Mimoza Shala: Unë i kamë disa pyetje për Kryetarin e  Komunës e para që ka të bëjë me lajmin e fundit për arrestimin e zyrtarëve komunal, më intereson të di se për çfarë akuzohen cilat janë rastet dhe për detajet e tjera pasi që kemi pare reagimin tuaj që nuk beson që ka diçka që është e kundërligjshme sidoqoftë është e nevojshme që të sqarohet, pyetja tjetër ka të bëje me Eshnoren e qytetit sepse në mandatin e kaluar është zotuar kryetari që do të punohet e do të kthehet në amfiteatër por po e shohim se aty ka ngecje të këtij projekti dhe është mirë të sqarohemi pse po ndodh kjo, gjithashtu pyetja tjetër ka të bëjë me urën në Rugovë kjo temë e cila na ka përcjell me vite edhe pse qeveria e ka kryere punën e sajë me intereson të di pse komuna nuk e ka zbatuar zgjerimin e rrugës pranë kësaj ure.
znj. Shqipe Fejza: Pyetja ime për sot ka të bëje me arrestimet e fundit në komunën e Gjakovës të Drejtorit të Urbanizmit, ish drejtoresh se Kadastrës si dhe të dy zyrtarëve komunal tashme e dimi qe këta janë në paraburgim 30 ditë dhe tema për çka ata janë arrestuar ka të bëjë me tjetërsim të pronës, pyetja ime është pse duket kaq e thjesht që në mandatin tuaj drejtorët dhe zyrtarët komunal me shume lehtësi kryejnë vepra të tilla me përgjegjësi penale sepse siç e dimë edhe drejtori aktual i kadastrës është nën aktakuzë për tjetërsim të pronave shoqërore. Pyetja tjetër është që këta zyrat komunal mbi të cilët tashme rendojnë aktakuza pasi të lirohen a do të ngritën në detyrë siç i keni ngritur zyrtarët tjerë që janë pjesë e kabinetit tuaj. Ligji 06L-114 neni 63 thotë se zyrtarët publik të cilët keqpërdorin detyrën zyrtare duhet të suspendohen a keni ndërmarr ju një masë të tillë apo çfarë do të ndërmerrni.
Kryetari: Po e nisi me urën në fshatin Rogovë është nënshkruar kontrata dhe së shpejti do të niset ky projekt, për eshnoren kemi dështuar sepse është tenderuar njëherë e kemi lidhë kontratën operatori nuk i ka kryer punët pasi i kemi ndjekë procedurat ligjore e kemi shkëput kontratën dhe i kemi hap procedurat e prokurimit edhe një herë ka aplikuar vetëm një operator dhe pse kemi kërkuar nga organet e nivelit qendror që kompanive që ju shkëputet kontrata mos të  lejohet që ti ipet edhe një herë ajo kontratë nuk e kemi gjete mirëkuptim dhe kësaj kopani ju kemi konfiskua sigurimin dhe e kemi dërguar në gjykatë sepse të gjitha kontrata që i kemi shkëputë i kemi dërguar në gjykatë pra e njëjta kompani e ka marrë përsëri atë kontratë pra eshtnorja ka qenë premtim i imi elektoral edhe konsideroj se është dështim, për arrestimin e të dy zonjave që u ngrit këtu, dhe unë nuk e di se drejtori aktual i kadastrës është nën hetime nëse ju e dini mirë për ju por pyetja shtrohet se qysh po e dini sepse as unë as aji vet nuk e din se është nënë aktakuzë, kjo pyetje është shumë serioze se qysh po e dini ju sepse janë të gjitha informacionet dhe ata njerëz që kanë thënë meshoja fortë kanë me dhënë përgjegjësi para ligjit sepse ata janë arrestuar për me më bërë mua dëm askujt tjetre dhe të gjitha faktet ekzistojnë. Zyrtarët publik suspendohen në momentin që ka aktakuzë ndaj tyre në të kaluarën ka qenë se të gjithë zyrtarët publik dhe të emëruarit politik që janë nën aktakuzë duhet me u suspendu dhe me u sharaku menjëherë qeveria aktuale dhe kuvendi i kaluar e ka ndryshuar  ligjin dhe i ka hek prej kësaj liste zyrtarët e emëruar politik. Sa i përket kësaj lënde asnjë milimetër keqpërdorim të pronës këtu nuk ka unë kamë mbajte së paku 4 takime me kolegët e mi për me e kuptua se çka ka ndodhë një person i cili e ka të njëjtën pronë nga viti 1961 jeton në atë shtëpi e ka vendimin e  komunës së Gjakovës  të po ati vitit dhe në vitin 1962 e ka ndërtuar shtëpinë dhe në vitin 1980 plani rregullues i Gjakovës ja konfirmon shtëpinë komplet dhe në vitit 2018 ka ardhur me e qit në emër të vetin dhe institucionet tona komunale që janë administratë pra nuk janë politik i ka shqyrtua dokumentet dhe i bashkon tri parcelat që nga kanë qenë të bashkuara nga vitit 1961 në një pronë të cilën të gjithë e dinë që është e atij personi, urbanizmi e bënë skicën në bazë të planit rregullues dhe personi komplet dokumentacionin me atë sikcë e dërgon në kadastre dhe shërbimi profesional i kadastresa dokumentacionin e plotë me vendimin e  komunës së Gjakovës dhe me trashëgimi e me të gjitha dokumentet tjera sikur në të gjitha rastet e njëjta e kalon pronën tek pronari që është pronarë nga viti 1961 dhe tani dikush i ka arrestuar këta zyrtarë për më më dëmtuar mua sepse nga 2018 dhe deri tani janë 7 vite dhe  e kanë arresataur një zyrtare që e ka hartuar skicën që e ka për obligim me e hartua atë sakicë në bazë të planit e marrin ish drejtorinë që është i obliguar me i nënshkruar të gjitha aktet që i dërgon admisntrata e marrin një ish zyrtar të kadastrës që e ka procesu lëndën edhe e marrin ish drejtoreshën e kadastrës që as nuk e ka nënshkruar lëndën sepse ka qenë në pushim vjetro kur është nënshkruar lënda edh prokurori i rastit e arreston duke e parë që nuk i ka nënshkrim askund dhe nuk ka asnjë lidhej me atë rast hetuesi i lëndës nuk e ka lyp as vendimin e komunës që është kryesori për atë lëndë të gjitha dokumentet ekzistojnë vetëm vendimi i komunës pse është barturat prona nuk ekziston, kjo lëndë nuk ka asnjë shkelje dhe krejt kjo është bërë me më dëmtuar mua në fushat e kjo ka me u vërtetu shumë shpejtë se nuk ka asnjë shkelje në këtë lëndë. Këta zyrtarë janë thirre disa herë nga hetuesia dhe janë shkuar janë paraqit sipas thirrjes së tyre dhe komplet dokumentet i ka marrë hetuesia pse është dashtë me i arrestua këta persona sidomos një grua 70 vjeçare që nuk e ka as nënshkrimin e vetë në atë lëndë me ta rrënua imazhin publik pa pas lidhej me atë çështje.
znj. Mimoza Shala: Puna jonë dhe përgjegjësia që kemi këtu është minimal për të bërë pyetje, pyetja ime nuk ishte as me tendencë e as me pezëm ajo çka pashë në përgjigjen tënde Kryetar për fjalët që u përdorën pa dashur të bëjmë politik po flas shumë njerëzisht nëse flasim për një zonjë që edhe për mua është e respektuar me që ja përmende emrin po ja përmendi edhe unë Aferdita Lama,  që nuk ka nënshkruar dhe është arrestuar gabimisht siç po thua ti e që po na pyet neve siç kishim me u ndih ne sigurisht që ndihemi keq sqarimi i kërkuar është edhe për kuvendin me që ne nuk kemi dosje dhe nuk kemi pasur takime me te akuzuarit kërkuam sqarim dhe ajo që po kalon ti në qeveri dhe ne persona të caktuar unë mendoj që nuk është e drejt dhe nuk i takon debatit të këtij kuvendi Sqarimet janë më së normale me i kërkua një përfaqësuese i qytetarëve të komunës së Gjakovës. Në të kaluarën vite me radhe qeverisja komunale është krenuar me ngritjen e raportit të transparencës edhe pyetja ime është si ka mundësi që komuna e Gjakovës ka rënë 20 vende me poshtë sa i përket transparencës. 

Kryetari: Edhe një herë po e japë përgjigjen në pyetjen që e parashtrove ti dhe përgjigjen time në aludimet që i bëre ti nuk po e përsëris, pala që ka marr pronën në vitin 1961 sikurse shumë qytetar që e kanë të njëjtin problem që pronat e tyre ende figurojnë si prona Komunale ose të Bashkësisë Islame prona të cilat pronarët i kanë shtëpitë e tyre qe 60 vite por disa qytetar kanë qenë më të kujdesshëm e kanë bërë azhurnimin e pronave në kadastër e disa jo dhe prona në fjalë nuk ka objekt ndërtimi por është azhurnuar qysh ka qenë e pronarit nga viti 1961 për këtë janë arrestuar zyrtarët. Tu qenë se jemi politikan si politikan flasim normal që do të flasë edhe për nivelin nacional se jam duke e parë që nuk ka vetëpërmbajtje në normat të cilat nxirren në demokraci pasi që vetëpërmbajtja është esencial në demokraci. Transparenca njësoj është sikurse kualifikimi i raportit për memorialin në fshatin Kralan, ministria e administrimit të pushtetit lokal për me na heq nga grandi i performances na ka kthyer vendimin e paligjshëm për të na kualifikuar, ministria e financave duke pasur mjete ne kategorinë e pagave parat i tërheq ne kategorinë e pagave dhe prapë na kualifikojnë raportin. Komuna e Gjakovës është komuna me performancen më të mirë jemi të parët pothuajse në gjitha të hyrat, shpenzime,  jemi të parët në Kosovë që i kemi publikuar kontratat dhe lejet.

z. Durim Halilaj: Me qëllim të transparencës së plotë dhe informimit të opinionit publik Komunat e Kosovës matin performacen nga organizatat KDI dhe institutit GAP për komunën e Gjakovës nga KDI ka qenë i publikuar raporti si komuna e parë për transparenca në nivel vendi, ndërsa instituti GAP publikon raportin që Komuna e Gjakovës ka rënie për 20 vende dhe mungojnë 48 pikë, lidhur me të gjitha pikat e paraqitura si arsye e diskualifikimit që të gjitha janë të përmbushura sipas kërkesave përkatëse dhe janë të publikuara në mënyrë të hapur dhe transparente në faqen zyrtare të komunës. Ne ju kemi drejtuar institutit GAP me një shkresë dhe ju kemi dërguar linkun për pikat që na kanë diskualifikuar dhe ende nuk kemi marrë përgjigje. 
Kryesuesja: Meqenëse nuk ka diskutime të tjera i shpalli të mbyllura diskutimet për këtë pikë.
3. Pika e tretë e rendit të ditës: Shqyrtimi i Raportit të Auditorit të Përgjithshëm për Komunën e Gjakovës për vitin 2024.
Kryesuesja: Për këtë pikë të rendit të ditës e kemi Shqyrtimi i Raportit të Auditorit të Përgjithshëm për Komunën e Gjakovës për vitin 2024, prezent e kemi Drejtorin e drejtorisë për Buxhet dhe Financa z. Durim Halilaj të cilin e  ftojmë që ta merr fjalën. 

z. Durim Halilaj: Zyra kombëtare e Auditorit në baza vjetore i auditon organizatat Buxhetore se si i kanë  pasqyrat financiare ku edhe përcaktohet baza e vlerësimit dhe opinioni i auditorit. Sipas Auditorit Komuna e Gjakovës ka rezultuar me 13 rekomandime, prej tyre 8 janë rekomandime të reja dhe 5 të përsëritura tek pjesa e rekomandimeve të përsëritura duhet të ceket qe kemi kompetenca të dyfishta për shkak që lidhen me ministri të linjës. Sipas Zyrës Kombëtare të Auditimti Opinioni është i Kualifikuar për shkak të Kontratës Kolektive që është për arsim, përveç çështjes së shujtës që nuk është në dorën tonë vlerësimi i auditorit për komunën e Gjakovës thotë që përveç ndikimit të çështjes të përshkruar në Paragrafin bazë, nga 38 komuna që ka republika e Kosovës 34 e kanë të kualifikuara raportin. Pasqyrat financiare të Komunës së Gjakovës prezantojnë një pamje të drejtë dhe të saktë të gjendjes aktuale materiale në Komunën e  Gjakovës, që i bije që po të mos ishte problemi me kontratën kolektive Komuna e Gjakovës do të kishte njërin nga raporte më të mirë me 13 të gjetura dhe prej tyre 5 të përsëritura dhe tetë të reja të cilat do të zbatohen. Ne si Komunë kur e bëjmë përgatitjen e Buxhetit në vije të detajuar kategoria e pagave se sa mjete do të shkojnë në Mistrinë e Financave që rrjedhimisht nuk guxojmë me e rritë tavanin e kategorisë së pagave, nga mostrat e testuara kemi vërejtur se si rezultat i kontratës kolektive me procedurë përmbarimore gjyqësore komuna ka paguar borxhin kryesor në shumë 3,277,015€ për paga dhe mëditje, ndërsa shpenzimet shtesë të interesit dhe procedurale të gjykatës/përmbarimit ishin 385,756€. Pozicionet tjera 1.8 milion euro janë tërhequr në kategorinë e pagave, 1.3 milion euro ne kategorinë e kapitaleve po ashtu edhe në kategoritë tjera, nëse një organizate buxhetore i tërhiqen këto jete ne këto kategori automatikisht ndërlidhja shkon tek e gjetura tjetër vonës në pagesa. Në bazë të raportit të MAPL që i monitoron komunat jemi komuna e dytë në Kosovë që i kryejmë pagesat e faturave në afat të caktuar dhe përqindja e likuidimit të faturave të komunës së Gjakovës është 91%. Tek drejtoria e urbanizmit aplikimi jo i drejtë i taksës komunale në bazë të udhëzimit administrativ të ministrisë së ambientit jemi në pritje se si të veprojmë me nenin 3 dhe 4 për trajtimin e taksës se densitetit. Tek mangësi ne raportimin e rregullt të pronave publike ato vazhdojnë të menaxhohen nga menagjerët e kontratave dhe nga komisioni por ne nuk e kemi raportuar çdo 6 muaj në Asamblenë komunale dhe tek përdorimi i shpeshtë i aneks kontratave por pavarësisht që me ligj aneks kontratat janë të lejueshme sepse në bazë të çmimit të tregut në kontratën bazë në disa projekte ne duhet të vazhdoj me aneks kontratë. E përsëritur tjetër është edhe E pasuria që ka ndodhë për shkak të mos funksionimit të sistemit që është  në kompetencë të Mistrisë së Brendshme. Auditori ka dhënë rekomandime janë edhe arsyetimet që i kemi dhënë si Komunë janë disa rekomandime që lidhen me Ministrit e linjës e që Komuna nuk ka mundësi me i implementu dhe të tjerat të gjetura janë procedurale. 
Kryesuesja: E hapi diskutimin për këtë pikë të rendit të ditës .

z. Teki Shala: Ne sot para vetes kemi një raport të Zyrës së Auditorit të Përgjithshëm të Kosovës i dëgjova me kujdes arsyet nga drejtori por ne jemi të prirë që këtij raporti ti besojmë për shkak se edhe një letër e kryetarit të komunës thotë se pajtohemi plotësisht me të gjatuarat e auditorit dhe duke u nisur nga kjo jemi të shqetësuar për disa të gjetura e kuptoj që baza e opinionit tek tërheqjet e përmbaruesit ka qenë vazhdimisht dhe sigurisht që kemi biseduar shumë por baza e opinioni për kualifikim është zgjeruar edhe me dy gjetje të reja fjala është për tek të hyrat vetanake që është bërë nënvlerësimi nga drejtoria e urbanizmit gjithashtu dhe tek llogarit e arketueshme. Në bazë të asaj që ne po e shohim për realizimi e rekomandime të viti 2023 ku raporti i kryetarit ka thënë se rekomandimet e vitit të kaluar janë implementu dhe tani në raportin e Auditorit po shohim që nuk janë realizuar kjo është shqetësuese se po përsëriten çështjet dhe komuna po vazhdon prej viti në vite duke humbur nga grandi i performacës, prokurimi publik shihet që është një nder pikat kyçe të këtij raporti që kemi keq menaxhim për tejkalim të kontratave publike kornizë, përdorim i shpeshtë i anekskontratave, vonesa në realizimin e projekteve kapitale, mangësi të komisionin të pranimit për mallra dhe faturime për pozicionet që nuk ekzistojnë në kontratë. Të hyrat vetanake janë në menaxhim të dobët dhe raporti konstaton se nuk janë marrë veprime efektive për inkasimin e borxheve përkundër atyre që janë arritur. Në menaxhimin e pronave nuk ka pasur raportime dhe monitorim të kontratave gjithashtu raporti ngreh shqetësime për pagesa jashtë afateve ligjore pagesa të pa justifikuara për mos regjistrit të drejtë të pasurive komunale dhe rritje të obligimeve të papaguara. Me të gjitha këto të gjetura është pajtuar plotësisht Kryetari i Komunës sepse këto kanë ndodhë, andaj të nderuar qytetar kjo qeveri po vazhdon të lavdërohet me shpenzimet e rregullta të parasë së juaj por këto të gjetura e demantojnë qëndrimin e kësaj qeverisje.

z. Durim Halilaj: Sa i përket raportit të auditorit që diskutoj parafolësi në vitin 2017 dhe 2018 komuna e Gjakovës ka pasur 23 të gjetura ndërsa këtë vit i kemi 13 të gjetura, sa i përket bazës për opinion nuk mundemi me e anashkalua kontratën kolektive, nëse një organizatë buxhetore ka buxhet mbi 4 milion euro, nuk ka ndikuar në llogarit e arkëtueshme dhe nuk është penalizuar qytetari sepse unë kam bërë marrëveshje në bazë të rregullores që pagesat të bëhen në këste ku është dëmtimi i qytetarit këtu qe po e thua. Sigurisht që krenohem  me këtë opinionin  që e ka marrë Komuna  e Gjakovës nga Auditori i pa varur, po e citoj raportin e auditorit: sipas Opinionit tonë pasqyrat financiare vjetore të Komunës së Gjakovës pasqyrojnë një pamje të drejtë dhe të vërtetë në të gjitha aspektet materiale në përputhje me standardet ndërkombëtare të kontabilitetit.
znj. Mimoza Shala: U ngritën tashme disa çështje që deshta me i diskutuar morëm dhe përgjigje por desha të ndalem në dy çështje që shpesh po përmenden që shumica e gjetjeve kanë të bëjnë me ministri por nuk po kuptoj pse nuk po thuhet cili është gabimi jonë, po ndalem tek çështja A5 Faturimi për pozicione që nuk ishin specifikuar qartë në para masën dhe parallogaritë e kontratës pyetja është kjo a është në dorën e komunës kjo gjetje, pyetja tjetër është mangësi në raportimin e rregullt të shfrytëzimit të pronave komunale dhe kur jemi te mangësia në raportim të rregullt në mbledhjen e KPF-së disa herë e kemi ngritur këtë shqetësim për 4 vite radhazi kemi kërkua me u bë ky raportim por nuk e keni sjell dhe sot është gjetje në Raportin e Auditorit. Raporti i auditorit ka të bëjë vetëm me disa mostra dhe nëse ne disa ekziston një gjetje për të cilën në kemi kërkuar 4 vite rresht i bie që nuk jeni duke qeverisur mirë.
znj. Shqipe Fejza: Drejtori i financave është i thirrur për të mbrojtur punën e vet por Raporti i Auditori është qe edhe të tjerët të informohen për punën e Komunës për atë unë mendoj që ky raport nuk duket aq mirë sa ju po thoni, tek çështja A7 përdorim i shpeshtë i aneks kontratave del që zyra Kombëtare e Auditimit është e shqetësuar se Komuna gjatë vitit 2024 ka lidhur 24 aneks kontrata prej 36 të rregulltave brenda viti në vlerë prej 1,118,290€, Aneks kontratat kryesisht ishin për asfaltimin e rrugëve, ndërtimin e kanalizimit dhe renovimin e objekteve të ndryshme. Megjithatë vërehet qartë se shkaktarët kryesor për këtë ishin hartimi i dobët i projekteve bazike, mungesës së mbikëqyrjes së projekteve ku si rezultat i implementimit të tyre pothuajse pjesa dërrmuese e tyre përcillen me kosto shtesë. Vlen të ceket se komuna e kishte të kontraktuar dhe kishte përzgjedhur në dy rastet të njëjtin operator gjë që krijon konflikt interesit. Po ashtu, punët shtesë i rrezikojnë fondet e ndara për projekte tjera duke pamundësuar financimin e projekteve të reja rekomandimi në këtë raste është që Komuna të planifikoj më mirë projektet kapitale dhe të evitoj anekset e panevojshme.
Kryetari: Ajo çka u tha këtu është se qeveria e Kosovës nënshkruan një kontratë kolektive me të cilën zotohet se do ti paguan mjetet por nuk i paguan kurrë ndërsa qytetarët e padisin komunën për marrjen e mjeteve, thesari nuk na lejon me i planifikua por veç i tërheq njëanshëm mjete. Me duhet ta them që Komuna e Gjakovës është më e mira ka të gjetura që ne duhet ti rregullojmë sepse nuk ka asnjë institucion buxhetor që mundet të thotë që nuk ekziston asnjë gabim. Auditori mund të rekomandon për të gjetura por ministria e financave nuk ta lejon buxhetimin e mjeteve dhe të akuzon për keq klasifikim dhe në të njëjtën kohë thotë që je vonuar me pagesa për mjetet që ti ka tërhequr në zingjir shkojnë të gjeturat për shkak se kontratën kolektive që e ka nënshkruar e kanë nënshkruar gabimisht. Gjatë mandati tim diku 11 milion euro i ka paguar komuna e Gjakovës për kontratën kolektive. Ju jeni ka provoni të përçoni një mesazh në publik që ti bëni konfuz qytetarët e komunës së Gjakovës përkundër gjitha këtyre sot në territorin e komunës së Gjakovës janë duke u punuar 108 vende ky është menaxhimi i komunës. 
z. Durim Halilaj: Shumicën e çështjeve u diskutua nga kryetari por desha të diskutoj për klasifikimin jo adekuat të shpenzimeve në aspektin profesional po ashtu dhe të gjeturën tjetër që e thash me të drejt  që janë të gjetura teknike, rregulloja 2013 e ministrisë së financave thotë që shujtat i takojnë kategorisë së pagave dhe mëditjes po ashtu dua të ju sqaroj që kur përmendet thesari dua të ju them që ka të bëjë me Ministrin e financave për keq klasifikim e raportit përmes tërheqjes së njëanshme në raport thuhet se pagesat për paga jubilare dhe shujta ka ndodhur si rezultat i kontratës kolektive shpenzime të cilat nuk kanë mundur të planifikohen në buxhet.  
znj. Mimoza Shala: I nderuar drejtor ju thatë që në çështjen A5 gjetja e auditorit për projektin e ndërtimit të ulët nuk është përmendur emri i projektit po ta shpjegoj në vlerë prej 42.991 euro e realizuar për kontratën hartimi i projekteve të ndërtimit të ulet kemi vërejtur se fatura është lëshuar për projektin e liqenit të lumit erenik dhe gjetja është kjo komuna kishte pozicionuar fatura të ujërave dhe hapësirave publike për të realizuar projektin në fjalë. Ky pozicion nuk është parashikuar specifikisht në kontratë dhe rrjedhimisht ky faturimi nuk ishte adekuat me pozicionet e kontratës. Kjo ka ndodhur për shkak të mungesës së kontrolleve të brendshme në mbikëqyrjen e projekteve si dhe mungesa e kontrolleve përkatëse gjatë certifikimit.

Kryesuesja: Meqenëse nuk ka diskutime të tjera i shpalli të mbyllura diskutimet për këtë pikë.
Me kërkesën e anëtarëve të Kuvendit ju ftoi në një pauzë të shkurtër prej 15 minutave dhe kthehemi për vazhdimin e  punimeve të kësaj mbledhje.

Pas një pauze të shkurtër Kuvendi vazhdoj punimet në pikën e radhës të rendit të ditës.
4. Pika e katërt e rendit të ditës: Shqyrtimi i informatës së II financiare të Komunës së Gjakovës për periudhën Janar – Qershor 2025.

Kryesuesja: Për këtë pikë të rendit të ditës e kemi Shqyrtimi i informatës së II financiare të Komunës së Gjakovës për periudhën Janar – Qershor 2025,  prezent e kemi Drejtorin e drejtorisë për Buxhet dhe Financa z. Durim Halilaj të cilin e  ftojmë që ta merr fjalën. 

z. Durim Halilaj: Ky raport financiar është  përgatitur në përputhje me SNKSP  të bazuar në para të gatshme “Raportimi Financiar sipas Kontabilitetit të bazuar në para të gatshme”. Buxheti i Komunës sipas ligjin te Buxhetit Nr.08/L-332 është në vlerë  40,584,369.00€ i cili ka pësua ndryshime gjatë periudhe Janar–Qershor 2025  për te hyrat nga donacionet dhe participimet në vlerë 107,107.21€, + Mjetet e bartura nga vitet paraprake 1,145,519.30€, + shtesa ne paga nga Grandi Qeveritar 837,724.43€.  Buxheti i përgjithshëm Periodik për këtë periudhe është  42,676,699.94€.  janë alokuar 29,4349,65,€ ndërsa janë shpenzuara 18,724,645€  në këto Kategori Pagat dhe mëditjet - mjete të pranuara në vlerë 10,038,886.12€  janë shpenzuar 9,972,093.97€  apo 99.33% te mjeteve të alokuara, krahasuar me të njëjtën periudhë të vitit paraprak shpenzimi është 90.58% me i ultë. Pjesëmarrja e pagave në shpenzimin e përgjithshëm Komunal është 53.26% 

Mallrat & shërbimet- mjete të pranuara në vlerë 4,754,911.95€  janë shpenzuar 2,097,001.32€  në përqindje  44.10% e mjeteve të alokuara, krahasuar me vitin paraprak  kemi rritje te shpenzimit për 108.81% . Pjesëmarrja e Mallrave & Shërbimeve në shpenzimin e përgjithshëm  është 11.20% .

Shpenzimet komunale për Komunalit - mjete të pranuara në vlerë 918,500.00€ janë shpenzuar 632,628.06€ ose në shkallën prej 68.88% të mjeteve të alokuara, krahasuar me vitin paraprak  kemi shpenzim 142.95% me te lartë .Pjesëmarrja e komunaleve në shpenzimin total është 3.38%. 

Subvencionet - mjete të pranuara në vlerë  747,287.55€ janë shpenzuar 281,042.66€ në përqindje  prej 37.61% të mjeteve të alokuara, krahasuar me vitin paraprak shpenzimi është 70.71%, më i ultë për 29.29%. Pjesëmarrja e Subvencioneve në shpenzimin total  Komunale është 1.5% .

Shpenzimet kapitale - mjete të pranuara  në vlerë 12,975,380.08€ te kjo kategori  kemi një shpenzim prej 5,741,879.47€  apo ne përqindje 44.25% mjeteve të alokuara, krahasuar me vitin paraprak kemi shpenzime 95.61%  me te ultë për 4.39%.Pjesëmarrja e Shpenzimeve kapitale ne shpenzimin total Komunal është 30.66% .

Përveç Grandeve të marra nga niveli qendror, për qëllimet e shpenzimeve të përgjithshme, Komuna ka grumbulluar edhe të hyra vetanake. Ekzistojnë disa kategori kryesore të hyrave vetanake komunale: tatimin në pronë, gjobat e trafikut, Kompensimi për rregullimin e tokave ndërtimore, shërbimet e kadastrave, dënimet nga Gjykata etj.... Të hyrat totale vetanake të grumbulluara Janar-Qershor 2025 kanë arritur në shumen prej  3,608,879.61€  që përbën  121.40% të planifikimit periodik (2,972,770.00 €).

Kryesuesja: E hapi diskutimin për këtë pikë të renditët ditës.
z. Teki Shala: Të hyrat vetanake kanë rënie dhe të hyrat nga gjobat në trafik nuk duhet me u krenuar me to sepse nuk është sukses i komunës kemi pasur në vazhdimësi shqetësime tek taksat ndërtimore tani ka rënie sepse është konsiderua si e hyrë e njëhershme andaj komuna dhe të mendoj që ti kompensoj ato me të hyra tjera sepse është shumë vështir me e bërë menaxhimin e të hyrave. Në bazë të këtij raporti në përjashtim të të hyrave nga gjobat në trafik kemi ulje të të hyrave .
znj. Momza Shala: Për burimet e të ardhurave realizimi i tyre në periudhën Janar Qershor 2025 tek taksa për certifikatat e lindjes nuk është diçka në rregull kjo shifër 120 krahasuar me vitet e kaluara.

z. Durim Halilaj: Për të hyrat vetanake, komuna e Gjakovës ka bazë për të hyrat vetanake dhe kjo ndodhë për shkak se ne e kemi dit të gjithë se në një kohë të caktuar do të kemi më pakë leje të ndërtimit por nëse e shikoni tatimin në pronë tani kemi më shumë njësi që tatimoren pra këto janë përkthyer në tatimin në pronë, ndërsa për sa i përket të të hyrave nga drejtoria e Administratës ka ndikuar ekosova por e kemi edhe taksa për certifikatat e tjea dhe unë do të shikoj edh e një herë se a është gjithçka në rregull. Në vitet e ardhshëme drejtoria për Buxhet dhe financa do të jetë drejtoria kryesore për mbledhjen e  të hyrave vetanke për shkak se objektet e nderuara tani do të paguajnë tatimin në pronë. 
Kryearti: Tek aspektet strategjike shumë vjeçare që kanë të bëjnë me të hyrat, ndërtimit nuk ndalet kurrë për shkak se nuk është ndalë askund në botë sepse gjithmonë ka me pasur kërkesa për leje për ndryshime mirëpo edhe për zhvillim dhe për 20 apo 30 vitet e ardhëhme komuna e Gjakovës ka me pasur punë të ndërtimit që nuk ka të bëjë me një planifikim të momentit por me vendime strategjike që janë vendime të dy qeverive dhe e kemi lansuar fizibilitetin që një zhvillim i tillë ka me pasë efekt afatgjatë dhe efekti tjetër është aeroporti mos harroni se pavarësisht fatit që janë edhe 8 vite në bllokadë për shkak të vendimit për komercjlizimin e aeroportit të Prishtinës mos të harrojmë se aeroporte i Gjakovës është fakt dhe ndërlidhet me autostradën e dukagjinit dhe gjakova shndërrohet në një nyje me hekurudhë me aeroport dhe me zonën ekonomike amerikane pra tek aspekti strategjik i zhvillimit nuk duhet të kemi dyshime, u paraqitën të hyrat për periudhën Janar Qershor që janë 3.6 milion mirëpo sot në këtë ditë këto të hyra janë 4.5 milion por që nuk janë prezantuara në këtë raporte edhe prapë ka të hyra edhe prej ndërtimit sepse ka shumë kërkesa për ndërtim. Për borxhet e arkëtueshme ke borxhe dhe janë pak problematike por aty na llogarite edhe si borxhe ato të AKP-së që ekzistojnë dy ligje ku njëri thotë se Komuna e taton në pronë edhe AKP-në dhe ligji tjetër që thotë se nëse nuk paguajnë ata ne nuk mundmi me i përmbarua mjetet pra ky borxh i AKP-së ka mbërri në disa miliona dhe nuk e dimë se a do të kemi mundësi me i inkasua ndonjëherë pra për borxhet e arktueshme është edhe ky borxh i AKP-së. Të hyrat vetanake janë të trendin mbi 7, milion, në vitin e kaluar kemi qenë komuna e tretë me grumbullimin e  të hyrave vetanake dhe kjo është një arritje e madhe ku për 7 vite kemi pasur rritje 3 fish në grumbullimin e të hyrave vetanke komunale edhe përkundër faktit se inflacioni nuk ka ndikuar në të hyrat e komunës.

Kryesuesja: Meqenëse nuk ka diskutime të tjera, e shpalli të mbyllur diskutimin për këtë pikë të rendi të ditës.

5. Pika e pestë e rendit të ditës: Propozim Vendimi për mbështetje Financiare për Ndërmarrjen Publike Lokale “Ngrohtorja e Qytetit“ SH.A.
Kryesuesja: Për këtë pikë të rendit të ditës e kemi Propozim Vendimi për mbështetje Financiare për Ndërmarrjen Publike Lokale “Ngrohtorja e Qytetit“ SH.A,  prezent e kemi Kryetarin e Komunës të cilin e  ftojmë që ta merr fjalën.
Kryetari: Ky propozim Vendim për mbështetje Financiare për Ndërmarrjen Publike Lokale “Ngrohtorja e Qytetit“ Gjakovë me qëllim të furnizimit me lëndën e parë të Biomasës për përmbylljen e sezonit 2024-2025 në vlerë 200,000€ subvencion për me u stabilizua financiarisht ne duhet të vazhdojmë me subvencione deri sa të lëshohet prodhimi i energjisë elektrike dhe siç e dini ju me donacion të qeveris Zviceranë dhe me participimin e komunës në të gjitha njësit që e shfrytëzojnë ngrohjen janë vendos njësorët por deri në lejimin e Zyrës së Rregullatorit nuk mundemi me i leshu në funksion andaj deri atëherë ne duhet me vazhdua me e mbështet ndërmarrjen, andaj ju ftoj që ta votoni këtë propozim. 

Kryesuesja: E hapi diskutimin për këtë pikë të rendit të ditës .
z. Teki Shala: Pyetja ime është përkundër rritjes së çmimit të faturave edhe nga qeveria qendrore merr subvencione dhe subvencionohet edhe nga komuna me intereson të di cili është përfitim që e ka komuna apo qytetarët nga ky subvencion.  

Kryetari: Tarifat e ngrohjes nuk i përcakton komuna por i përcakton zyra e rregullatorit të energjisë komuna e Gjakovës ka kërkuar vitin e kaluar me u ule çmimet por nuk mundet me qenë çmimi i njëjtë për metër të ngrohjes nëse ngrohja është 24 orë, kemi pasur disa probleme dhe natyra e pare e problemit kanë qenë banesat kolektive në të cilat ekziston furnizimi vertikal dhe matja bëhet me njësor kompletë te banimi kolektiv i kësaj natyre ku nuk ka njësor të posaçëm kemi vendos te kalojmë te faturimi me metër katror.
Kryesuesja: Meqenëse nuk ka diskutime të tjera, E Qes në Votim miratimin e Vendimit për mbështetje Financiare për Ndërmarrjen Publike Lokale “Ngrohtorja e Qytetit“ SH.A, Kush Është: Për, Kundër, Abstenim.

Nga anëtarët e pranishëm të Kuvendit të Komunës unanimisht u votua Por. Pas votimit të bërë u miratua ky:
V e n d i m

Për
 mbështetje Financiare për Ndërmarrjen Publike Lokale “Ngrohtorja e Qytetit “ SH.A 
1. Aprovohet Propozim Vendimi për Mbështetje Financiare për Ndërmarrjen Publike Lokale “Ngrohtorja e Qytetit“ SH.A, në Gjakovë me qëllim të furnizimit me lëndën e parë të Biomasës për përmbylljen  e sezonit 2024-2025.

2. Mjetet për mbështetje financiare për Ndërmarrjen Publike Lokale “Ngrohtorja e Qytetit“ SH.A të ndahen nga Kategoria e Subvencioneve të Zyrës së Kryetarit të Komunës nga Kodi Buxhetore 10/632/16016/200/00000/0111, dhe kodi 21/632/16016/200/00000/0111 në vlerë prej 200,000€.

3. Obligohen organet e administratës për kryerjen e të gjitha procedurave në harmoni me të gjitha aktet ligjore dhe nënligjore në fuqi për ekzekutimin e mjeteve financiare sipas pikës 1 dhe 2 të këtij Vendimi.
4. Ky vendim  hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal, si dhe publikimit në gjuhë zyrtare në web faqen e Komunës.  

6. Pika e gjashtë e rendit të ditës: Propozim Vendim për mbështetje financiare të Shoqatës “Handikos Gjakova”.
Kryesuesja: Për këtë pikë të rendit të ditës e kemi Propozim Vendimin për mbështetje financiare të Shoqatës “Handikos Gjakova” prezent e kemi Kryetarin e Komunës  të cilin e ftojmë që ta merr fjalën.
Kryetari:  Edhe në vitin e kaluar ne e kemi mbështet shoqatën “Handikos Gjakova” kjo shoqatë kryen disa shërbime për fëmijët me nevoja te veçanta por edhe disa te rritur shërbime të cilat institucionet tjera nuk i kryejnë nuk ndryshon nga vendimet të cilat i kemi marrë edhe në të kaluarën është veprim i domosdoshëm.
Kryesuesja: E hapi diskutimin për këtë pikë të rendit të ditës.
z. Teki Shala: Ne si grup e përkrahim çdo kërkesë që shkoni në të mirë të kësaj kategorie në shoqëri  dhe jo vetëm këtë shoqatë por të gjitha ato që merren me veprimtari të tilla.

znj. Mimoza Shala: Secila pikë kërkon trajtim dhe desha të falënderoj të gjithë ata që punojnë me një kategori të shoqërisë që është shumë e ndjeshme dhe kërkoj që të gjithë ta mbështetim këtë shoqatë.
z. Agustin Shala: Edhe ne, si grupi i Aleancës për Ardhmërinë e Kosovës e përkrahim dhe jemi pro që çdo herë të financohet kjo shoqatë.
znj. Adelina Shehu Kola: desha të ndaj me ju që çdo muaj ne mbajmë takim me shoqatën Handikos Gjakova dhe ne gjatë tërë viti ju sigurojmë barnat të gjithë atyre fëmijëve që janë në shërbim të Handikosit për dallim nga viti i kaluar shoqata Handikos i ka shtuar disa shërbime që këta persona i kanë marrë jashtë institucionit dhe vlera e financimit për këtë vite është 25.000 euro.
Kryesuesja: Meqenëse nuk ka diskutime të tjera, E Qes në Votim miratimin e Vendimit për mbështetje financiare të Shoqatës “Handikos Gjakova”, Kush Është: Për, Kundër, Abstenim.

Nga anëtarët e pranishëm të Kuvendit të Komunës unanimisht u votua Por. Pas votimit të bërë u miratua ky:
V E N D I M

Për

 mbështetje financiare të shoqatës “Handikos Gjakova”

1. Miratohet mbështetja financiare e Shoqatës “Handikos Gjakova” sipas rekomandimit të Komisionit Vlerësues bazuar në Thirrjen Publike për Projekte dhe Programe të OJQ-ve në fushën e Shëndetësisë dhe Mirëqenies Sociale për mbështetje financiare në vlerë prej 25.000€ me qëllim të përkrahjes për realizimin e shërbimeve për personat me aftësi të kufizuara që ofrohen nga “Handikos Gjakova”. 

2. Mjetet financiare për Shoqatën “Handikos Gjakova” ndahen nga Kategoria e Subvencioneve Komunale të Drejtorisë për Shëndetësi dhe Mirëqenie Sociale nga Kodi buxhetor: 21/632/73950/00000/0721, në vlerë  prej 25,000€. 

3. Obligohen organet e Administratës Komunale për kryerjen e të gjitha procedurave në harmoni me të gjitha aktet ligjore në fuqi, për ekzekutimin  e mjeteve financiare sipas pikës 1 dhe 2  të këtij vendimi.

4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në faqen zyrtare të  Komunës.

7. Pika e shtatë e rendit të ditës: Informatë  mbi përfundimin e vitit shkollor 2024-2025 në Komunën e Gjakovës
Kryesuesja: Për këtë pikë të rendit të ditës e kemi Informatë  mbi përfundimin e vitit shkollor 2024-2025 në Komunën e Gjakovës, prezent e kemi z. Zymer Berisha,  të cilën e   ftojmë që ta merr fjalën.
z. Zymer Berisha: Ky raport i përpiluar nga Drejtoria e Arsimit e prezenton punën për periudhën Janar -Qershor 2025 dhe realizimin e investimeve për këtë periudhë kohore, por edhe aktivitetet e tjera shtesë të kësaj Drejtorie të cilat gjatë këtij vitit shkollor i ka realizuar me partnerë të ndryshëm ndërkombëtar dhe vendor, institucionet tjera arsimore si dhe projekte të cilat janë zhvilluar nga shkollat.
Drejtoria e Arsimit menaxhon 48 institucione edukativo -arsimor ku përfshihet Konvikti i nxënësve dhe studentëve “Sadik Stavileci” si dhe IP ”Ganimete Tërbeshi” Gjakovë. Për vitin shkollor 2024-2025 numri i të punësuarve në kuadër të Drejtorisë së Arsimit është si në vijim, Mësimdhënës në të gjitha nivelet janë 1192, Administratë 80, Bibliotekistë 12, Personel ndihmës 219, Pedagog dhe Psikolog 16, Asistente për fëmijë me nevoja të veçanta 22 gjithsej 1541 persona. Raporti i numrit të nxënësve për vitet shkollore  2024-2025 është 14.160 fëmijë dhe nxënës në të gjitha nivelet.
Drejtoria e Arsimit ka bërë kërkesa në Njësinë për Menaxhimin e Burimeve Njerëzore për hapjen e konkurseve për pozitat e lira të vendeve të punës. Aktivitete dhe Trajnimet profesionale të mësimdhënësve

janë Projekti Kos-Ed që implementohet nga programi EU me Ministrinë e Arsimit Zhvillimi profesional i mësimdhënësve me bazë në shkollë. Sigurimi i cilësisë –përmes zbatimit të vetëvlerësimit të performancës  së shkollës ,duke integruar vlerësimin nga kolegët në nivel shkolle dhe vlerësimin nga kolegët e Ekipit komunal , si qasje për të identifikuar nevojat për ZHPM dhe për t`i mbështetur mësimdhënësit në avancimin e mësimdhënies dhe mësimnxënies. Duke u bazuar në Nenin 5 Kompetencat e Komunave në nivelet 0, 1, 2 dhe 3 të Arsimit Publik (Parashkollor, Fillor, të Mesëm të Ulët dhe të Mesëm të Lartë) të Ligjit për Arsim në Komuna (LIGJI NR. 03/L-068) dhe partneritetin  me projektin ”Përkrahja për arsimin fillor, të mesëm të ulët dhe të mesëm të lartë - KosEd” i financuar nga zyra e BE-së për arsim në Kosovë, komponentën e programit për ngritjen  e kapaciteteve të drejtorëve të shkollave dhe mësimdhënësve për Vlerësim nga kolegët, në bashkëpunim me Drejtorinë Komunale të  Arsimit, kemi filluar implementimin e këtij Projekti edhe  në 6 ShFMU , ku deri me tani janë  kryer vetëvlerësimin me bazë në shkollë , po ashtu edhe vlerësimin nga Ekipi Komunal, çka do të thotë që deri me tani kanë përfunduar fazën e vlerësimeve me sukses, 13 SHFMU , në Gjakovë. Monitorimi i EPRBM-ve shkollore nga EPRBM-ja komunale lidhur me parandalimin e braktisjes së nxënësve nga shkollat për 100 raste kemi arritur që 46 nxënës ti rikthejmë në bankat shkollore. Drejtoria e Arsimit se bashku me menagjmentët e shkollave kan bërë Përgatitjet për realizimin e Testit PISA për vitin 2025 ku nga rezultatet e dala kalueshmëria e tesiti ka qenë 67.16 %, kalueshmëria në testin e Arritshmërisë është 47.10%. Aktivitete të ndryshme shkollore janë mbajtur në të gjitha shkollat për nder të 17 Shkurtit “Ditës së Pavarësisë së Kosovës”, Krijimi i Klubeve për Karrierë dhe të Shkencës “ në bashkëpunim me GIZ, “ Java e dyerve të hapura” për nxënësit e SHMU të organizuar nga “Save the Children|”, “ Java e dyerve të hapura” për nxënësit e SHMU  të organizuar nga MASHTI Olimpiada e Fizikës, Matematikës, Gjuhës Shqipe dhe të Kimisë. Kontratat në vazhdim dhe përfundim nga viti 2024 të përfunduar janë Renovimi dhe adaptimi i shkollës “ Zef Lush Marku” në Brekoc në vlerë 248,842.42 €, ndërtimi i çerdhes në Rugovë vlera e kontratës 328,546.41 €, ku në vitin 2024 janë kryer punimet në vlerë prej 20.000.00€, ndërsa në qershor 2025 janë kryer punimet në vlerë 66.640.86 € dhe pritet të përfundojnë së shpejti dhe kjo çerdhe të hapet në shtator të viti 2025. Rregullimi dhe mirëmbajtja e shkollave për vitin 2025, 2026 dhe 2027 vlera e kontratës është 358.501.00 € dhe deri me tani janë kryer punime në vlerë prej 117.656.90 €, Janë përfunduar renovimet dhe adaptimet në objekteve ekzistuesenga MASHTI për Çerdhet në Lokacionet Shishmon, Korenicë, Bishtazhin, Çerdhen Rezina Veriore, Salla e Edukatës fizike në SHF “M. Këpuska” dhe Salla e Edukatës fizike në SHFMU “Zekeria Rexha” në Gjakovë. Ndërtimi i objekteve të reja nga MASHTI janë Ndërtimi i shkollës “Hamez Cena”, “Ganimete Terbeshi ” Ponoshec  dhe ndërtimi i çerdhes lokacioni Kosovatrans. Projektet në proces të përfundimit  nga FKEE zbatimi i masave të Eficiencës së Energjisë në SHFMU “ M. Këpuska” Gjakovë, vlera  e kontratës 231.203,00 euro. Subvencionet ndarja e 100 bursave në nivel komunal për studentët e Universiteteve publike për vitin akademik 2024/2025 e cila është në përfundim e sipër të procedurave nga Komisioni përkatës. Sigurimi i transportit të nxënësve të shkollave fillore dhe të mesme të ulëta për fëmijët me nevoja të veçanta.
z. Teki Shala: E falënderoj z. Berisha për raportin por me intereson të di çka po ndodh me drejtoreshën e Arsimit që nuk është prezent sot për të diskutuar për këtë raport, pyetja ime është për shkollën Haxhi Hoti në Rogove pasi që kryetari është zotuar disa herë për këtë projekt që është në proces por ne nuk po shohim asnjë hapë lidhur me këtë ndërsa për transportin e nxënësve nuk morëm ndonjë informatë për shkak se ne vazhdimisht kemi pasur probleme, a janë bërë përgatitjet adekuate për fillimin e viti shkollor dhe a do ta kemi të zgjidhur problemin e transportit të nxënësve në mënyrë të rregullt dhe të qëndrueshme.
z. Zymer Berisha:  Në vazhdimisi në shkollen fillore të mesme Haxhi Hoti në Rogovë janë bërë investime nga Komuna e Gjakovës dhe nuk do të ndalen asnjëher por po ndalen tek transporti i nxënësve DKA rrealizon dy lloje të transporteve njëri eshte subvencioni nga Kryetari i komunës për fëmijet me nevoja të veqanta kurse sa i përket transportit të nxësve për 53 linja që kemi janë aktive dhe procedurat për vitin e ardheshëm do të realizohen me kohë.
znj. Mimoza Shala: Për këtë pikë kemi pasur shumë tema per ti ngritur por sinqerisha kisha dashte të jetë prezent drejtoresha ketu për të diskutuar rreth kësaj informate. Sidoçoftë mua me interson të di kur flasim për arritshmërin e nxënësve po e shof që as 50% e nxënëve nuk kanë kaluar testin e arritshmërisë sinqerisht është shqetësuese, shtoja faktin këtu se të gjith kemi pare të publikuar në faqen e drejtoris së arsimit çdo muaj drejtorat të suksesshem dhe nxënësit shembullor gjë për te cilën unë kam kundershtauar se është lendim i nxenesve tjer që nuk arrijnë të përfshihen në këto publike dhe shpesh ndihen të nënvlersuar dhe e humbin motivin. Qellimi i secilit prej nesh duhet te jete qe ne te jemi ata te cilet e mbajme epiteti me te cilin njihet qyteti yne për cilesin dhe arsimin e femijeve. 
Kryetari: Lidhur me pyetjet për shkollën fillor në Rogove Ambasada Amerikane na ka ofrua me e rinovua komplet me standarde të tjera dhe ne e kem pranua donacioni dhe jam i lumtur që një gjë e tillë së shpejt ka me ndodh me u renovua  komplet ajo shkollë.
Rezultat e Arsimi në Kosovë lënë për tu dëshiruar dhe paraqet sfidë serioze por për të zgjidhur një problem duhet te identifikohen se ka shume fajtor, gradimi apo diplomat për mësimdhënës janë kompetencë nacionale, që do me thënë kualitetin nuk e ka në dorë komuna psh, kualitetin e mësimdhënies nuk e ka në dorë komuna dhe nuk mundet me ndikua pakrahasueshme ose ne proporcion shumë më të madh për të pasur një kualitet tjetër sepse sistem është krejt i njëjtë, pra këtë pjesë duhet me e kuptua, për investimin në kualitet po besoj që është një investim afatgjate i cili kërkon konsensus me te gjër, një investim i cili nuk duhet te lejoj që me ndërrimin e qeverive të ndërrohen edhe strategjitë për shkak se nuk mund ti shohim rezultatet për një afat te shkurtër. Nëse një qeveri e bënë një strategji te caktuar nuk mundet me i pa rezultatet para 8-10 ose 12 viteve, ne të gjithë e dimë nivelin e arsimit ne Kosovë dhe çuditshëm presim që të na dalin mirë rezultatet në pisa, pjesa më e madhe në DKA, mësimdhënësve dhe arsimtarëve bëjnë punës më të mirë por nëse ka sistem të komplikuar më i komplikuari sistem është arsimi ka inercjon, efekte të gjitha natyrave dhe ndërrim të epokave jemi duke kaluar në kohë të ndryshimeve të mëdha dhe na duhet gjithsecilit prej nesh të gjejmë rrugë për ngritjen e sistemit të Arsimit në Kosovë.
znj. Shqipe Fejza: Kryesisht pajtohem me kryetarin por me një pjesë jo për faktin se Komunat janë të decentralizuara komplet në çështjen e arsimit dhe kanë shumë kompetenca por një pjesë ku komunat mund të ndikojnë nëse punësimet bëhen me meritokraci dhe kujdes me të madhe, nëse në konkurse vlerësohen dhe punësohen më meritorët atëherë edhe ti kryetar e ki dhënë kontributin që po e thua dhe po pretendon që ke me dhënë.
Kryetari: Nuk kam si të mos pajtohem që një prej problemeve mundet me qenë dhe procesi i rekrutimit por nëse e shef nivelin diku rreth 80% e personelit arsimor janë ata që i kamë gjete unë kur jam ardhë jemi duke folur për të njëjtin njerëz dhe ata të cilët janë punësuar janë njerëz të cilët e kanë kryer të njëjtin universitet dhe janë të nivelit të njëjtë.  
Kryesuesja: Meqenëse nuk ka diskutime, e mbylli diskutimin për këtë pikë 

8. Pika e tetë e rendit të ditës: Të Ndryshme. 
Kryesuesja: Për këtë pikë të rendit të ditës kemi të ndryshme .

E hapi Diskutimin për këtë pikë nëse dikush e donë fjalën. 

Meqenëse nuk ka diskutime e shpalli të mbyllur këtë mbledhje dhe mirë u takofshim në takimet e radhës .
Mbledhja përfundoj në ora 14:45.
  Procesmbajtës                                                                                                 Arbënesha Kuqi

  ____________                                                                                                 ________________

Burim Bajrami                                                                                                    Kryesuesja[image: image4.png](4

